
p.38：2【名外無德】參考p.47。古崑《淨土隨學》卷 2：「慶領直捷  彌陀

要解云：阿彌陀佛是萬德洪名。以名召德。罄無不盡。徹悟禪師云：一句所

念之佛。全德立名。德外無名。以名召德。名外無德。寄語持名行者當思此

語。始知持名不必參觀。至簡易、至直捷也。余愧數年以來。不解此旨。隨

伶俐人脚跟所轉。妄謂彌陀名號曲為下根之人。若上智念佛。必要參究、作

觀方稱有禪有淨。每懷此意。究竟參又參不到。觀又觀不成。幸於辛未春。

而得解入彌陀三身之德。恒稱名而頓彰。圓中鈔云：一稱嘉號。萬德齊彰。

果有此妙。自此參觀心絕。慶幸之至。若非父母勤苦之力。讀兩年書、識幾

箇字。那有今朝。愧出家來並無酧薦。遂然臂香四十八炷。供養阿彌陀佛。

願我生身父母。承此善根。早生極樂。」(X62,p.444,c9-21)古崑：清末僧。咸豐五

年（1855）於杭州崇福寺閱《阿彌陀經略解圓中鈔》，有所感悟。自稱幽溪傳法的後裔，嚴

持戒律，一心誓願念佛往生。每日以念佛名六萬遍、二時迴向為定課。～《佛光大辭典》 

p.41：8【遇緣即宗】《圓覺經類解》卷 3：「頓入圓明。觸目合道。遇緣即

宗。」(X10,p.217,a2)《密菴和尚語錄》卷 1：「不歷化城。直登寶所。寶所既

至。遇緣即宗。法隨法行。法幢隨處建立。移身換步。物我一如。」(T47,p.966, 

a10-12) 

p.41：-5【絕待圓融】【絕待】無可對待比較。天台宗謂法華經之妙為絕待妙，

純一獨妙，稱為絕待妙。絕待，或作絕對，反之則為相待、相對；「不二」

乃助顯絕待之義。日本真宗以念佛為本願一乘之法，餘法悉為方便權假，故

「教行信證」行卷中，謂「本願一乘海」為絕待不二之教，信此絕對不二之

教者為絕對不二之機。《觀經疏妙宗鈔》卷 3：「以此覺心，觀於依正；能

所即絕，待對斯忘；妙觀之宗，自茲而立。」(T37,p.209,a20-21)卷 1：「十六

觀。雖託安養依正之境。而皆稱性絕待照之。即不思議圓妙觀也。」(T37,p.197, 

b25-26)卷 2：「一心三觀。斯乃稱性而觀。絕待而照。」(T37,p.206,b2-3)卷 1：

「法界圓融不思議體。作我一念之心。亦復舉體作生作佛。作依作正。作根

作境。一心一塵至一極微。無非法界全體而作。既一一法全法界作。故趣舉

一即是圓融法界全分。既全法界。有何一物不具諸法。」(T37,p.197,c20-25)

卷 2：「只一觀而三觀者。趣舉一觀即具三觀。舉一空觀假中亦空。三觀悉

能蕩相著故。舉一假觀中空亦假。三觀皆有立法義故。舉一中觀空假亦中。三

觀當處皆絕待故。若知三觀只在一心。則一一觀任運具三也。」(T37,p.206,b18-23) 

p.42：-3【婆須密等三】婆須蜜多優婆夷：善財童子所參訪之第二十五善知識，

第五迴向位無盡功德藏。無厭足王︰第十七善知識，第七無著行位。勝熱婆

羅門：第九善知識，第九法王子住。～《佛光大辭典》 

《華嚴經行願品疏鈔》卷 1：「婆須蜜女。示貪欲之相。…其所得法門名離

貪欲際解脫門。無厭足王。示其嗔相。…所得法門名如幻解脫門。勝熱婆羅

門。…示現外道癡迷邪見之相。善財見之。所得法門名般若波羅蜜普莊嚴解

脫門。三毒之相尚有法門。況餘類耶！是知契合華嚴圓教。婆須愛水而不溺。

無厭恚火而不燒。勝熱邪見而不侵矣。」(X05,p.233,a1-9) 

p.44：5【四重戒法入道根本】即：淫盜殺妄，《楞嚴經》作「四種決定清淨

明誨」。犯者，稱四波羅夷罪、四種根本罪。若指真言行者所應受持的四種

重禁︰即 1.不應捨正法戒、2.不應捨離菩提心戒、3.於一切法不應慳吝戒、

4.勿於一切眾生作不饒益行戒，乃祕密藏中之四波羅夷。《首楞嚴經》卷 7：

「阿難！汝問攝心，我今先說入三摩地修學妙門。求菩薩道，要先持此四種

律儀，皎如氷霜，自不能生一切枝葉，心三口四，生必無因。阿難！如是四

事若不失遺，心尚不緣色香味觸，一切魔事云何發生？」(T19,p.133,a7-11)《楞

嚴經圓通疏》卷 6：「佛說四種律儀。備明持犯損益。意言。持之則有益。

犯之則有損。其勸誡之辭。可謂諄諄懇切矣。其持之之益。總舉則因戒而生

定。因定而發慧。以成三無漏學。夫學至於三無漏。則能事畢矣。持之之益

豈不大乎。別舉。則其益有六：一者不續生死。二者能出塵勞。三者不落魔

道。四者裂愛見網。五者得菩提路。六者不還宿債。其犯之之損。總舉則不

能成三無漏學。別舉則其損亦六：一者能續生死。二者塵不可出。三者必落

魔道。四者落愛見坑。五者失菩提路。六者酬償宿債。」(X12,p.854,b4-13) 

p.45：1【真切信願力行】《阿彌陀經要解》卷 1：「問：「既判信願屬慧行，

持名屬行行，則執持名號應是助行，何名正行？何得一一聲中皆悉具多善根

福德？」答：「依一心說信願行，非有先後，亦非定三。蓋無願無行，不名

真信；無行無信，不名真願；無信無願，不名真行。今全由信願而持名號，

故一一聲中，信願行三皆悉圓具，所以名多善根福德因緣。《觀經》所謂稱

佛名故於念念中除八十億劫生死之罪，此之謂也。若使善根福德不多，安能

除罪如此之大。」」(T37,p.371,c27-p.372,a7) 


